
   Пурçăн чĕнтĕр

Карса хучĕç кантăка.

Пытанасшăн пулчĕç-и?

Сыхланасшăн пулчĕç-и?

Е шухă çил çаврăнса килсе,

Шуйхантарса хăварасран хăрарĕç-и?



Асамлă эрешпе çуталакан куçсен айĕнче

Пин çул тăма та

Хатĕр эпĕ çĕр çинче.

Сивĕ хĕл кунĕсенче юр пулса

Çав кантăка пырса эп шаккăп,

Сан чӳречӳ çумне шăнса эрешленĕп.



Çу кунĕсем çаврăнса çитсессĕн вара,

Çумăр пулса,

Сан кантăку çинчех эп йĕрĕп.

Чĕрем тапма чарăнсан,

Сан умра

Чул юпа пулса эп хытăп.

  